
1 статья 

Чӑваш Республикин "Чӑваш Республикин Патшалӑх Канашӗн депутачӗн статусӗ ҫинчен" 2012 ҫулхи пуш уйӑхӗн 27-мӗшӗнчи 19 №-лӗ саккун​не (Чӑваш Республикин Патшалӑх Канашӗн ведомоҫӗсем, 2012, 94 №) ҫакӑн пек улшӑнусем кӗртес:

1) 7 статьян 8-мӗш пайӗнче: 

а) "тупӑшсем, пурлӑх тата пурлӑх евӗр обязательствӑсем ҫинчен пӗлтернине" сӑмахсем хыҫҫӑн "(малалла – Комисси)" сӑмахсем хушса хурас; 

ӑ) ҫакӑн пек ҫырса абзацсем хушса хурас: 

"Раҫҫей Федерацийӗн саккунӗсемпе килӗшӳллӗн Патшалӑх Канашӗн депутачӗн тата унӑн арӑмӗн (упӑшкин) ҫӗр лаптӑкӗ, куҫман пурлӑхӑн ытти объекчӗ, транспорт хатӗрӗ, хак​лӑ хутсем, акцисем (организацисен устав (хушӑнуллӑ) капиталӗнче хутшӑну пайӗсем, пайсем) туянас енӗпе тунӑ килӗшӳ сумми килӗшӳ тӑвас умӗнхи юлашки виҫӗ ҫул хушшинчи пӗрлехи тупӑшӗнчен пысӑкрах пулсан, Патшалӑх Канашӗн депутачӗ отчетлӑ финанс ҫулталӑкӗ хыҫҫӑн ҫитнӗ ҫулталӑкри ака уйӑхӗн 1-мӗшӗнчен кая юлмасӑр Комиссие хӑйӗн тӑкакӗсем ҫинчен, ҫавӑн пекех хӑйӗн арӑмӗн (упӑшкин) тата ҫул ҫитмен ачисен тӑкакӗсем ҫинчен, килӗшӳ тума пырса кӗнӗ укҫа-тенкӗ ҫӑл куҫӗсем ҫинчен ҫулсерен пӗлтерет. 

Патшалӑх Канашӗн депутачӗсен тӑкакӗсене, ҫавӑн пекех вӗсен арӑмӗсен (упӑшкисен) тата ҫул ҫитмен ачисен тӑкакӗсене тӗрӗслес ӗҫе Федерацин "Патшалӑх должноҫӗсене йышӑнакан ҫынсен тата ытти ҫынсен тӑкакӗсем тупӑшсемпе тӳр килнине тӗрӗслесси ҫинчен" 2012 ҫулхи раштав уйӑхӗн 3-мӗшӗнчи 230-ФЗ №-лӗ саккунӗпе, федерацин ытти саккунӗсемпе, Раҫҫей Федерацийӗн нормативлӑ ытти право акчӗсемпе, Чӑваш Республикин "Чӑваш Республикин Патшалӑх Канашӗ ҫин​чен" 2001 ҫулхи утӑ уйӑхӗн 23-мӗшӗнчи 37 №-лӗ саккунӗпе тата Чӑваш Республикин нормативлӑ ытти право акчӗсемпе килӗшӳллӗн туса пыраҫҫӗ.";
2) 20 статьяра:

а) 1-мӗш пайра "Чӑваш Республикин" сӑмахсене "Раҫҫей Федераци​йӗн тата ҫак Саккунпа" сӑмахсемпе улӑштарас;

ӑ) ҫакӑн пек ҫырса 21-мӗш тата 22-мӗш пайсем хушса хурас:

"21. Патшалӑх Канашӗн хӑйсен ӗҫне яланхи йӗркепе профессилле пурнӑҫлакан депутачӗсене тивӗҫекен хушма тӳлевсен шутне ӗҫ результачӗсем тӑрӑх паракан премисем (малалла – премисем) кӗреҫҫӗ.

22. Премисене Патшалӑх Канашне тытса тӑма бюджет сметипе ҫирӗплетнӗ ӗҫ тӳлевӗн фончӗн шайӗнче параҫҫӗ. Премисене памалли йӗркене Патшалӑх Канашӗн Президиумӗ ҫирӗплетет.";

3) 24 статьяна "Патшалӑх Канашӗн Президиумӗ ҫирӗплетнӗ йӗркепе" сӑмахсем хушса хурас;

4) 25 статьяра:

а) виҫҫӗмӗш абзаца ҫакӑн пек ҫырса хурас:

"Патшалӑх Канашӗн парти членӗ шутланакан депутачӗн Чӑваш Республикин "Республикӑри патшалӑхӑн тата (е) ытти телеканалсемпе радиоканалсенче Чӑваш Республикин Патшалӑх Канашне суйланнӑ политика партийӗсен ӗҫне-хӗлне тан ҫутатмалли гарантисем ҫинчен" 2010 ҫулхи утӑ уйӑхӗн 13-мӗшӗнчи 36 №-лӗ саккунӗпе палӑртнӑ йӗрке тӑрӑх депутат пулнипе ҫыхӑннӑ хӑйӗн ӗҫне-хӗлне патшалӑхӑн республика телеканалӗсенче тата радиоканалӗсенче ҫутатмалли право пур.";

ӑ) ҫакӑн пек ҫырса абзац хушса хурас:

"Патшалӑх Канашӗн депутачӗн патшалӑхӑн массӑллӑ информаци хатӗрӗсенче патшалӑх влаҫӗн органӗсен ӗҫне-хӗлне ҫутатмалли йӗрке ҫинчен федераци саккунӗпе палӑртнӑ йӗрке тӑрӑх депутат пулнипе ҫыхӑннӑ ӗҫ-хӗл ыйтӑвӗсем пирки патшалӑхӑн массӑллӑ информаци хатӗрӗсенче тухса калаҫмалли право пур.".

Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

